
Tradizioa 

ilea moztuz, gizon-emakumeen *sagarapenaren 
adierazgarri eta sinbolotzat. *Monako budis-
tek erabat soiltzen dute; tontsura egiten 
dute aszeta hinduista askok ere. Antzinako 
erlijioetan aztekek eta egyptiarrek ere eza-
gutzen zuten horrelako ohitura. Eliza Kato-
likoan, orain dela urte batzuk arte, *kleri-
ko guztiek egin behar zuten tontsura; gaur 
oraindik batzuk eramaten dute. Ile-mozkera 
koroaren itxurako zenez, *koroa, besterik 
gabe, esaten da elizgizonen tontsura. 

2. Eliza Katolikoan *klerikotza hartzeko 
erritoa ere bazen tontsura. 1972az gero al-
datuta dago erritoa, eta ez dute tontsurarik 
edo ile-mozterik egiten. 

Ik. Ordenazioa. 

Tora(h) 

Judaismoaren kanonaren lehen partea: hau 
da, *Pentateukoa, edo Moise-ri egozten diz-
kioten bost liburuak. "Legea" ere deitzen 
dute; "Profetak" izeneko sailarekin batera 
Itun Zaharraren muina osotzen du. 

Bost dira Torah-ko liburuak: Genesia edo 
Hasiera, Exodoa edo Irteera, Lebitarrena, 
Zenbakiak, Deuteronomioa. 

Gaur egun *sinagogetan, lekurik onenean 
gordetzen dute, eta *zapatutan irakurtzen. 

Ik. Biblia; Itun Zaharra. 

Totemismoa 

Ipar Amerikako algonkin hizkuntzako to-
tem hitzetik dator. "Ahaidetasuna eta izpi-
ritu babeslea" adierazten ditu horrek. Tote-
mismoak, beraz, zera esan gura du: gizabana-
koaren eta gizatalderen baten, eta animali 
espezie jakin baten edota beste izaki natu-
ralen baten artean ahaidetasun magiko-misti-
koren bat eta zorikidetasunen bat dagoela 
uste duen sinestea. Horregatik, gizarte edo 
gizatalde jakin baten ongizatea animalia 
horretatik dagoela sinesten dute; eta ondo-
rioz, *gurtza eskaintzen diote. 

Paleolito aroan sumatzen da gizakien eta 
anitnalien arteko nolabaiteko ahaidetasun-se-
na, eta gaurko herri primitiboen artean ere 
iraun du sena horrek berak. 

Totemismoa duen klaneko guztiek izen 
bera daramate; totemak berak ere ematen dio 
izena sarritan gizataldeari: honen sorreran 
bertan jartzen dute animali totemikoa. Inoiz 
hil ere egiten dute, eta jan, horrela tote-
maren indar magikoan esku hartzek'o. *Ezkon-
tzatan ere badu eragina sarritan totemak: 
hau da, totem berberaren ahaidetasuna dute-
nek ez dute elkarrekin ezkontzerik, horrela 
exogamia totemikoa ezarriz. Goi-indarraren 
—*manaren— irudikapena eta horren lekuko 
da totema. Indar horren sinboloa da totema. 

Dena dela, funtzio soziala baino askozaz 
gehiago du totemak: funtsean izaki erlijioz-
koa da, jainkotzat hartzen ez badute ere. 
Totemismoaren muina, traszendentea baina es-
kuperatu beharrekoa den indar misteriozkoan 
datza: horra hor erlijiozkotasuna. 

Baina mana edo indar misteriozkoaren 
sinestea ez da totemismoaren sustrai baka-
rra; horrek mila eratako agerpideak ditu. 
Izpirituetatik babesteko *mozorroaren gisa-
koa jartzea edo dela, definitu izan dute 
totemismoa. 

Dena dela, alde askotako erlijiozko fe-
nomenoa da totemismoa; ez dago alde bakarre-
tik argitzerik; zentzu sozial garrantzizkoa 
du. 

Bide honetatik adierazten du Freud-ek 
totemismoa, bere Totema eta Tabua liburuan: 
Semeek hildako lehenburuko aitaren sublima-
zioa besterik ez omen da totema, hura hil-
tzeagatiko *errudun-sentimendua gainditu na-
hian sortua. Era berean, *intzestuaren debe-
kuarekin eta exogamiaren legearekin loturik 
doa totemlsmoa; arau horren bidez, "aitak" 
galerazten omen ziena —klanaren barruan 
harreman sexualak edukitzea— beren buruei 
debekatzen omen die semeek. 

Ik. Edipo-konplexua; Aita; Animalien gur-
tza. 

Paulo Agirrebaltzategi 

Tradizioa 

Erlijiozko hizkeran zera da funtsean: 
Errebelazio edo erlijio bakoitzaren jato-
rrizko edukina (sinesbideari, gurtzari, el-
karteko bizierari eta erakundeari, etab.i 
dagozkiona) ondorengoenganatzea, eta berezi-
ki ondorengoenganatzen den irakatsi, ohitura 
eta erakunde jatorren gorputza bera. Tradi-
zioaren jatortasuna transmititzaileen legi-
timotasunean eta itzal moralean oinarritzen 
da. 

*Kristautasunaren lehen aldian aposto-
luen tradizioa eratu zena da, apostoluek 
berek eraikitako elkarteei utzia; gero Eliz 
tradizioa, Elizaren irakaslegoaren eta kris-
tau-herriaren *aitormenaren bidez, ondoko 
kristau-herriari gizaldi bakoitzean eskain-
tzen zitzaiona. Bi tradizioen arteko batasu-
na aitortzen du kristau-fedeak. 

Funtsean tradizioaren ondorengoengana-
tzeko prozesuaren esanahia gordetzen bada 
ere, horren edukinaren adiera nagusitu da: 
hau da, fede-gordailua bera, Elizak gizaldiz 
gizaldi transmitituz, azalduz eta argituz 
joan dena. Alde "horretatik, Elizaren iraga-
naldiko jakinduria erlijiozko pilatua adie-
razten du tradizioa hitzak. 

